
DAVLAT XARIDINI TASHKIL ETISHDA ELEKTRON SAVDOLARDAN 

FOYDALANISH SAMARADORLIGI HAMDA IMKONIYATLARI TAHLILI 

 

АНАЛИЗ ЭФФЕКТИВНОСТИ И ВОЗМОЖНОСТЕЙ ИСПОЛЬЗОВАНИЯ 

ЭЛЕКТРОННЫХ ТОРГОВ В ОРГАНИЗАЦИИ ГОСУДАРСТВЕННЫХ ЗАКУПОК 

 

ANALYSIS OF THE EFFECTIVENESS AND OPPORTUNITIES OF USING 

ELECTRONIC AUCTIONS IN PUBLIC PROCUREMENT ORGANIZATION 

 

Xolxoʻjayev Eldorjon Gʻolibjon oʻgʻli 

Toshkent davlat iqtisodiyot universiteti mustaqil izlanuvchisi 

 

Annotatsiya 
Mazkur maqolada davlat xaridlarini tashkil etishda elektron savdo platformalaridan foydalanish 

samaradorligi va imkoniyatlari tahlil qilingan. Tadqiqotda elektron xarid tizimlarining anʼanaviy 

xarid mexanizmlariga nisbatan afzalliklari, xususan shaffoflikni oshirish, xarajatlarni kamaytirish, 

raqobatni kengaytirish hamda korrupsion xavflarni minimallashtirishdagi roli oʻrganilgan. 

Kalit soʻzlar: davlat xaridlari, elektron savdo, elektron platforma, shaffoflik, raqamli 

iqtisodiyot, tender, auksion, raqobat, korrupsiya, avtomatlashtirish, samaradorlik, optimallashtirish. 

 

В данной статье анализируются эффективность и возможности использования 

электронных торговых платформ в системе государственных закупок. В исследовании 

рассматриваются преимущества электронных закупок по сравнению с традиционными 

механизмами, в частности их роль в повышении прозрачности, снижении затрат, расширении 

конкуренции и минимизации коррупционных рисков. Также обоснованы возможности 

электронных торговых платформ в автоматизации и оптимизации процессов государственных 

закупок.  

Ключевые слова: государственные закупки, электронные торги, электронная 

платформа, прозрачность, цифровая экономика, тендер, аукцион, конкуренция, коррупция, 

автоматизация, эффективность, оптимизация. 

 

This article analyzes the efficiency and opportunities of using electronic trading platforms in 

public procurement processes. The study examines the advantages of electronic procurement systems 

compared to traditional methods, particularly their role in increasing transparency, reducing costs, 

expanding competition, and minimizing corruption risks. It also highlights the potential of electronic 

trading platforms in automating and optimizing public procurement processes.  

Keywords: public procurement, electronic trading, electronic platform, transparency, digital 

economy, tender, auction, competition, corruption, automation, efficiency, optimization. 

 

Davlat xaridlari har qanday mamlakatning ijtimoiy-iqtisodiy rivojida muhim oʻrin tutuvchi 

jarayon boʻlib, byudjet barqarorligini taʼminlash va davlat sektorini zarur tovar hamda xizmatlar bilan 

taʼminlashga xizmat qiladi. Ushbu tizim orqali raqobat rivojlanadi, mahsulot sifati oshadi hamda 

kichik biznes va sanoatni qoʻllab-quvvatlash imkoniyatlari kengayadi. Davlat xaridlari tender, tanlov, 

elektron auksion va toʻgʻridan-toʻgʻri shartnoma kabi shakllarda amalga oshiriladi. 

Jahon tajribasida raqamli texnologiyalar rivojlanishi va byudjet defitsiti davlat xaridlari tizimini 

takomillashtirish zaruratini kuchaytirmoqda. Bu esa davlat xarajatlarining katta qismi aynan xaridlar 

orqali amalga oshirilishi va raqamli yechimlarning ahamiyati ortib borayotganini koʻrsatadi. Oliver 

Hartning “ijro etilmagan shartnomalar” nazariyasi shartnomaviy munosabatlar va institutlarni 

tushunishda muhim ilmiy asos boʻlib xizmat qiladi [1]. 

Oʻzbekiston Respublikasida davlat xaridlari koʻrsatkichlari nisbatan barqaror boʻlsa-da, ayrim 



“YANGI O‘ZBEKISTON IQTISODIYOTI” jurnali 5-son 2026 yil 

235 

muammolar saqlanib qolmoqda. Jumladan, davlat xaridlarining YAIMdagi ulushi pastligi, elektron 

xaridlarda texnik kamchiliklar va raqobatga taʼsir etuvchi omillar mavjud. Shu bois tizimni 

takomillashtirish dolzarb hisoblanadi. 

Prezident Sh. Mirziyoyev taʼkidlaganidek, tadbirkorlik tashabbuslarini qoʻllab-quvvatlash, 

moliyaviy resurslar va davlat xaridlariga keng yoʻl ochish muhim hisoblanadi. Shu bilan birga, 

tadbirkorlar hali ham yer, kadastr, bojxona va davlat xaridlari sohalarida korrupsiya holatlariga duch 

kelayotganligi tizimni isloh qilish zaruratini yanada dolzarb qiladi [2]. 

Davlat xaridlarini tashkil etishda elektron savdo platformalaridan foydalanish masalasi 

zamonaviy iqtisodiy adabiyotlarda keng oʻrganilgan yoʻnalishlardan biri hisoblanadi. Raqamli 

iqtisodiyotning rivojlanishi va davlat boshqaruvining elektronlashuvi ushbu mavzuning ilmiy-amaliy 

ahamiyatini yanada oshirmoqda. 

Xalqaro tadqiqotlarda elektron davlat xaridlari tizimi korrupsion xavflarni kamaytirish, byudjet 

mablagʻlaridan samarali foydalanish va raqobatni kengaytirishning muhim vositasi sifatida 

baholanadi [3]. Jahon Banki tadqiqotlarida elektron xaridlar shaffoflikni oshirish va tranzaksiya 

xarajatlarini kamaytirishda muhim omil ekani taʼkidlanadi, OECD hisobotlarida esa u davlat 

sektorida samaradorlikni oshiruvchi asosiy raqamli instrument sifatida eʼtirof etilgan [4]. 

Christopher Yukins va Steven Schooner oʻz ishlarida elektron xaridlar raqobatni kuchaytirishi, 

kichik va oʻrta biznes ishtirokini kengaytirishi hamda narx shakllanishini optimallashtirishini asoslab 

bergan. Ularning fikricha, raqamli platformalar xarid jarayonlarini standartlashtirish orqali inson 

omili taʼsirini sezilarli kamaytiradi [5]. 

Rivojlangan mamlakatlar, xususan Yevropa Ittifoqida elektron xarid tizimlari toʻliq 

integratsiyalashgan boʻlib, tender jarayonlari boshidan oxirigacha raqamli muhitda 

avtomatlashtirilgan tarzda amalga oshiriladi. Bu esa operatsion xarajatlarni kamaytirish va 

jarayonlarni tezlashtirish imkonini beradi. 

Oʻzbekiston Respublikasida ham davlat xaridlarini raqamlashtirish va elektron savdo 

platformalarini rivojlantirish boʻyicha keng koʻlamli islohotlar amalga oshirilmoqda. Raqamli 

texnologiyalar vazirligi hamda Iqtisodiyot va moliya vazirligi tomonidan elektron xarid tizimlarini 

takomillashtirish, shaffoflikni oshirish va raqamli infratuzilmani rivojlantirishga qaratilgan chora-

tadbirlar izchil amalga oshirilmoqda. 

Mazkur tadqiqotda davlat xaridlarida elektron savdo platformalaridan foydalanish 

samaradorligi nazariy, empirik va qiyosiy tahlil usullari asosida oʻrganildi. Nazariy asos sifatida 

raqamli iqtisodiyot va davlat xaridlari tizimiga oid ilmiy qarashlar tahlil qilindi. 

Elektron davlat xaridlarida yetkazib beruvchilar hisob-kitob-kliring palatasiga buyurtma 

qiymatining maʼlum foizi miqdorida avans toʻlovini amalga oshirish orqali savdolarda ishtirok etadi. 

Umumiy shartlarga koʻra, ishtirokchilar (korporativ buyurtmachi va yetkazib beruvchi) HKKPga 

buyurtma qiymatining 3 foizi miqdorida avans toʻlovini amalga oshiradi, byudjet buyurtmachilari 

bundan ozod etiladi[6]. Shuningdek, elektron raqamli imzo (ERI)dan foydalanish elektron 

shartnomalarning haqiqiyligini taʼminlovchi asosiy vosita hisoblanadi. 

Avans toʻlovlari shartnoma majburiyatlari bajarilganda yoki gʻolib aniqlanganda qaytariladi. 

Elektron xaridlar asosan elektron doʻkon va auksion orqali maxsus axborot portali yordamida amalga 

oshiriladi. Tadqiqotlar shuni koʻrsatadiki, auksionlarda joylashtirilgan lotlar narxlari koʻpincha bozor 

narxlaridan farq qiladi yoki mahsulotlarga qoʻyilgan texnik talablar standartlardan chetga chiqadi[8]. 

Masalan, “DVP” plitalarining standart oʻlchami 2,75x1,7 m, qalinligi 3–4 mm va ogʻirligi 12–16 kg 

etib belgilangan. 

Auksion oʻtkazishda belgilangan eng yuqori summa qiymatini oshirish orqali tanlov asosida 

oʻtkaziladigan xaridlar miqdorini kamaytirish maqsadga muvofiq, deb oʻylaymiz. 

Bizningcha, yuqoridagi holatlarni joriy etish birinchidan, byudjet buyurtmachisi tomonidan 

xarajatlar smetasi boʻyicha bir turdagi tovarlarni ikki (yoki undan ortiq) shartnoma boʻyicha xarid 

qilinishiga yoʻl qoʻyilmaydi. Ikkinchidan, byudjet buyurtmachisi tomonidan narxlarni 

manipulyatsiya qilishga imkon berilmaydi, uchinchidan, byudjet xarajatlarining manzilliligini 

taʼminlash orqali samaradorlikka erishiladi. 

Oʻzbekiston Respublika tovar-xom ashyo birjasida elektron xaridlarni tashkil etish va oʻtkazish 



“YANGI O‘ZBEKISTON IQTISODIYOTI” jurnali 5-son 2026 yil 

236 

tartibi toʻgʻrisida nizom[10] Oʻzbekiston respublika tovar-xom ashyo birjasida  boshlangʻich narxni 

pasaytirish yuzasidan elektron xaridlarni auksion savdolar shaklida tashkil etish va oʻtkazish tartibini 

belgilaydi.  

Akkreditatsiyadan oʻtgan yetkazib beruvchilar savdolarda qatnashish uchun hisob-kitob-kliring 

palatasining ikkilamchi depozit hisob raqami doirasida oʻz shaxsiy hisob raqamlariga avans 

toʻlovlarini oʻtkazishlari shart[7]. 

Yetkazib beruvchi tomonidan kiritilgan avans toʻlovi boshqa yetkazib beruvchi tomonidan kam 

narx koʻrsatilgan taklif berilgunga qadar blokirovka qilinadi.  

Savdolar gʻolibining moliyaviy zakalati u kontraktni imzolagunga qadar blokirovka qilinadi. 

 
1-rasm. Davlat xaridlarini tashkil etish boʻyicha savdolarni oʻtkazish toʻgʻrisidagi 

eʼlonning joylashtirilishi [9]. 

 

Savdolar elektron tizimda, boshlangʻich narxni bosqichma-bosqich pasaytirgan holda 

oʻtkaziladi. Savdolar bosqichining oʻlchami birja tomonidan belgilanadi.  

Savdolarni oʻtkazish, toʻlangan avans toʻlovi summasiga muvofiq har bir lot boʻyicha 

savdolarga qoʻyish, savdolar gʻoliblarini aniqlash, bitimlarni roʻyxatga olish va kontraktni 

shakllantirish elektron tizim orqali avtomatik rejimda amalga oshiriladi. 

Bundan tashqari, Oʻzbekiston Respublikasi Prezidentining 2020-yil 29-iyundagi PF-6013-son 

“Oʻzbekiston Respublikasida korrupsiyaga qarshi kurashish tizimini takomillashtirish boʻyicha 

qoʻshimcha chora-tadbirlar toʻgʻrisida”gi farmoni asosida Korrupsiyaga qarshi kurashish agentligi 

tashkil etildi. Unga davlat xaridlari sohasida korrupsiyaga qarshi nazorat tizimi samaradorligini tahlil 

qilish, uni takomillashtirish boʻyicha takliflar ishlab chiqish hamda ISO 37001 standartini joriy etish 

vazifalari yuklatilgan. 

Shuningdek, Bosh prokuratura bilan hamkorlikda manfaatlar toʻqnashuvi va affillanganlik 

holatlarini aniqlash boʻyicha masofaviy monitoringni yoʻlga qoʻyish belgilangan. Bu esa mamlakatda 

davlat xaridlari tizimini isloh qilish va shaffoflikni oshirishga qaratilgan keng koʻlamli chora-

tadbirlar amalga oshirilayotganini koʻrsatadi. 

Davlat xaridlarini tashkil etishda elektron savdo platformalaridan foydalanish tizim 

samaradorligini oshirishda muhim ahamiyat kasb etadi. Anʼanaviy xarid mexanizmlariga nisbatan 

elektron savdo tizimlari jarayonlarning tezkorligi, shaffofligi va nazorat qilish imkoniyatlarining 

yuqoriligi bilan ajralib turadi. 

Tahlillar asosida aniqlanishicha, elektron xarid tizimlari davlat mablagʻlaridan samarali 

foydalanish, ortiqcha xarajatlarni kamaytirish hamda korrupsion xavflarni minimallashtirishga 

xizmat qiladi. Shu bilan birga, raqobat muhiti kengayib, xarid jarayonlarida ishtirok etuvchi 

subyektlar soni ortadi, bu esa narxlarning optimal shakllanishiga olib keladi. Shuningdek, elektron 

savdo platformalari davlat xaridlari jarayonlarida inson omilining salbiy taʼsirini kamaytirib, qaror 

qabul qilish jarayonlarining avtomatlashtirilishini taʼminlaydi. Bu esa tizimning ishonchliligi va 

samaradorligini yanada oshiradi. Elektron savdo platformalarini davlat xaridlari tizimiga keng joriy 

etish Oʻzbekiston Respublikasida ochiq, shaffof va samarali davlat xaridlari tizimini shakllantirishda 

muhim omil boʻlib xizmat qiladi. 

